
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 25 DE XANEIRO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE MEDIO AMBIENTE E ORDENACION DO TERRITORIO

= Decreto polo que se crea e regula o Observatorio Autonémico dos Rios de
Galicia.

CONSELLERIA DE INFRAESTRUTURAS E VIVENDA
= Decreto polo que se declara a utilidade publica e se dispén a urxente ocupacion
dos bens e dereitos afectados polo proxecto de construcién: Itinerario peonil e
ciclista na AC-543. Treito: Barcia — Roxos, p.q. 1 +800-4+ 150, no Concello de
Santiago de Compostela.
ACORDOS
CONSELLERIA DE ECONOMIA, EMPREGO E INDUSTRIA

= Acordo polo que se autoriza o inicio da tramitacién do Anteproxecto de Lei de
regulacién do aproveitamento lidico das augas termais de Galicia.

INFORMES
CONSELLERIA DE ECONOMIA, EMPREGO E INDUSTRIA

= |Informe sobre a autorizacién administrativa previa e de construcion do proxecto
do parque edlico Pastoriza-Rodeiro.

CONSELLERIA DE CULTURA, EDUCACION E ORDENACION UNIVERSITARIA

* Informe do 2° semestre de 2017, emitido segundo o disposto na cldusula 52 do
Acordo polo que se aproban as instruciéns para a coordinacidon das achegas
econdémicas e investimentos da Xunta de Galicia nas universidades galegas, asi

como en calquera tipo de fundaciéns, sociedades ou entidades dependentes das
universidades, calquera que sexa a figura xuridica.

» Informe sobre a oferta de emprego publico do ano 2018 da Conselleria de
Cultura, Educacién e Ordenaciéon Universitaria.

CONSELLERIA DE SANIDADE
= |nforme sobre o estado de execucidon dos novos centros de saude.

CONSELLERIA DO MEDIO RURAL

= |Informe sobre a consulta publica ao sector, previa ao inicio do tramite do novo
decreto de aproveitamentos forestais.

= Informe sobre a convocatoria 2018 das axudas aos investimentos en
transformacién e comercializacién de produtos vitivinicolas.

CREASE O PRIMEIRO OBSERVATORIO DOS RIOS QUE PERMITIRA PONER
EN VALOR O PATRIMONIO NATURAL-AMBIENTAL DOS CASE 500 RiOS DA
COMUNIDADE

» QO Consello da Xunta aprobou o decreto polo que se regulard este organismo, polo
que se crea por primeira vez un organo de asesoramento na Comunidade sobre o
estado ambiental, econdmico, social e cultural dos rios

» Converterase na ferramenta para obter dun modo transversal e interdisciplinar
informacion periodica e pormenorizada sobre o estado dos rios galegos

» O Observatorio nace coa idea de contar cunha ampla e equilibrada participacion,
polo que a sua composicion estard conformada por institucions e sectores
implicados na conservacion e xestion dos ecosistemas fluviais

A Comunidade galega conta co primeiro Observatorio dos Rios para pofier en valor o
patrimonio natural-ambiental dos case 500 rios de Galicia. O Consello da Xunta na sua
reunion desta mana aprobou o decreto polo que se crea o Observatorio Autonémico
dos Rios de Galicia, que nace co obxectivo de dar a conecer os valores dos leitos
fluviais da Comunidade.

Os rios galegos son unha rede que suma 32.000 quilémetros de rios, polo que a
creacion deste observatorio responde 4 necesidade de reconecemento e protecciéon do
enorme valor patrimonial, tanto social como ambiental desta riqueza hidrografica, asi
como a importancia que tenen na conservacion da flora e da fauna que dependen deles
para a suUa supervivencia. A Conselleria de Medio Ambiente, departamento do que
dependerd, considera que transmitir este valores é parte do compromiso acadado por
este goberno coas xeracidéns futuras.

O observatorio concibese como un érgano colexiado ao cal, de acordo co principio de
colaboracién institucional, corresponde o asesoramento sobre o estado ambiental,
econdémico-social e cultural dos rios da Comunidade Auténoma de Galicia, a
elaboraciéon de informes e estudos, e a diagnose e proposta de medidas que axuden a
definir as distintas politicas autonédmicas de posta en valor dos ecosistemas fluviais de
Galicia. O decreto, ademais de establecer a sua creaciéon, tamén regula as suas
funciéns, composiciéon e réxime de funcionamento.

Coa posta en marcha desta ferramenta abdrdase este feito dun modo transversal e
interdisciplinar para poder obter informacién peridédica e pormenorizada sobre o estado
dos rios galegos, polo que unha das suas funcidns sera actuar como o6rgano de

asesoramento, analise e difusion de informacién peridédica relativa a situacién dos rios
galegos.

Tamén debera recoller e analizar informacién sobre as medidas e actuaciéns postas en
marcha desde as diferentes instancias, publicas e privadas; promover e elaborar plans
directores para os rios galegos, nos cales se recollan as politicas autonédmicas respecto
a promocién e valorizaciéon dos rios como elementos destacados do patrimonio natural,
econdmico e social galego.

Dentro das suas funciéns, tamén destaca a de difundir a importancia dos rios e os seus
contornos naturais e promover boas practicas na interaccidon da cidadania cara a eles,
asi como promover a colaboracién entre todas as institucions implicadas, encaminada
a posta en valor dos rios galegos.

Outra das finalidades coas que nace é a de actuar como foro de encontro
interdisciplinar entre organismos publicos e as sociedades civis e do cofiecemento e,
por ultimo, elaborarad informes periédicos sobre o grao de cumprimento e efectividade
das medidas adoptadas para a posta en valor dos rios galegos.

Para acadar este reto é imprescindible impulsar a participacién, tanto do colectivo de
pescadores -cada vez mais exixente e implicado coa conservacién e preservacion do
medio natural- como da sociedade en xeral, co fin de priorizar e establecer unhas
directrices de xestién que permitan delimitar un marco que garanta un aproveitamento
sustentable e a posta en valor destes espazos naturais, co fin de poder atender as
cada vez mais presentes demandas sociais a favor da conservaciéon da biodiversidade.

Composiciéon

O Observatorio dos Rios, que se creard ao abeiro deste decreto, nace coa idea de
contar cunha ampla e equilibrada participacién, polo que a sla composicidon estara
conformada por instituciéons e sectores implicados na conservaciéon e xestion dos
ecosistemas fluviais. Tal e como se recolle no decreto, a sesién constitutiva do
Observatorio tera lugar nun prazo maximo de tres meses desde a stia entrada en vigor.

Estard formado por unha presidencia, unha vicepresidencia, unha secretaria e un total
de 32 vogais e haberd representacién das consellerias de Economia, Emprego e
Industria; Cultura, Educacién e Ordenacién Universitaria; Politica Social; Medio Rural,
Mar e a Axencia Galega de Turismo, por parte da Administracién autonémica. Habera
tamén representantes dos organismos das bacias competentes no territorio galego,
como Augas de Galicia, Confederacién Hidrografica do Mino Sil, Confederacién
Hidrografica do Douro e Confederacion Hidrografica do Cantabrico; asi como
representantes das tres universidades galegas, das asociacions ecoloxistas que tefan
entre os seus fins estatutarios a defensa dos ecosistemas fluviais; a Federaciéon Galega
de Pesca e a Federacién Galega de Municipios e Provincias (Fegamp).

O CONSELLO DA XUNTA APROBA AS EXPROPIACIONS PARA A
CONSTRUCION DUNHA SENDA ENTRE A BARCIA E ROX0S, EN SANTIAGO,
CUN INVESTIMENTO DE 1,1 MILLON DE EUROS

= Este itinerario peonil e ciclista na estrada forma parte do proxecto previsto para
permitir completar o percorrido entre Compostela e Bertamirdns pola estrada
Santiago-Noia sen necesidade de usar o coche

» Entre A Barcia e Roxos construirase unha senda de case 2,4 quilometros que incluird
unha pasarela de madeira para salvar o regato existente

» A actuacion forma parte do Plan de sendas de Galicia que a Conselleria de
Infraestruturas e Vivenda estd desenvolver na comarca de Santiago, sumando 14,6
novos quilometros nos concellos da comarca

» [Estas obras serdn cofinanciadas con fondos Feder do Programa operativo 20174-
2020

O Consello da Xunta aprobou hoxe o Decreto polo que se declara a utilidade publica e
se dispén a urxente ocupacion dos 18 predios necesarias para a construcién dunha
senda peonil e ciclista entre as parroquias da Barcia e Roxos, en Santiago de
Compostela.

Esta obra forma parte do proxecto previsto pola Conselleria de Infraestruturas e
Vivenda para facer posible completar o percorrido entre Compostela e Bertamirans a
través da estrada autondmica AC-543 (Santiago-Noia) sen necesidade de empregar o
coche.

Con ese fin rematou xa a construcion do treito da senda entre Vidan en Larano, tamén
en Santiago, e se iniciaron xa as expropiacions para conectar Roxos con Aldea Nova,
no Concello de Ames. Entre ese mesmo concello e o de Brion esta, ademais,
executandose na actualidade a senda que une a urbanizacién Monte Devesa con Aldea
Buio.

A aprobacién hoxe polo Consello da Xunta das expropiaciéns supofen un avance nos
trdmites necesarios para a construcién da senda entre A Barcia e Roxos, cuxas obras a
Xunta licitard proximamente por un importe de 1,1 milléns de euros. O investimento
previsto nas expropiaciéns é de aproximadamente 7.000 euros.

O proxecto prevé a construcion dunha senda peonil e ciclista entre os puntos
quilométricos 1+800 e 4+ 150 da estrada AC-543 no Concello de Santiago de
Compostela. A senda consta dunha plataforma cun minimo de 1,8 m de ancho, de
formigén coloreado e separada da calzada por unha zona axardinada, mais os bordos
de separacion. No tramo comprendido entre os puntos quilométricos 1+970e 2+012

proxéctase unha pasarela de madeira de 2 metros de ancho coa fin de salvar o regato
existente.

Situacién

Seccion tipo

CalzadaAC 5 2

.

A actuacion forma parte do Plan de sendas de Galicia que a Conselleria de
Infraestruturas e Vivenda estd desenvolver na comarca de Santiago, sumando 14,6
novos quilémetros nos concellos da comarca.

Asi, ademais das mencionadas anteriormente sobre a estrada Santiago-Noia, a
Conselleria de Infraestruturas e Vivenda rematou xa a construcidn de case seis
quildmetros de senda na estrada AC-240, no Concello de Touro.

Tamén estd en obras a senda para fomento da mobilidade sostible na AC-841 no
Concello de Teo de 1 km, dende o consultorio local de Pontevea ata Pontevea norte.

Por dltimo, na estrada AC-960 nos Concellos de Santiago e Boqueixén,
desenvolveranse outros dous treitos de senda dende A Susana ata A Eirexe, pasando
polo poligono industrial, que suman 1,9 quilémetros.

GALICIA CONTARA COA PRIMEIRA LEI EN ESPANA QUE REGULA O
APROVEITAMENTO LUDICO DAS AUGAS TERMAIS QUE APORTAN
BENEFICIOS PARA A SAUDE

» O Consello dd luz verde ao inicio da tramitacion desta lei, que complementard a
regulacion xa existente para as augas con fins terapéuticas dos establecementos
balnearios da Comunidade

» A nova normativa velard pola salubridade e hixiene das augas termais de uso Iludico
que ofrecen efectos beneficiosos para a saude, garantindo a sua sustentabilidade
ambiental, protexendo a sua integridade e promovendo o desenvolvemento
econdmico e social das poboacions onde se localicen

» O Goberno galego aposta pola transparencia e o didlogo cos principais axentes e
colectivos implicados para contar coa lei que mellor se adapte tanto d&s
necesidades do sector como d proteccion do recurso natural, como xa fixo durante
a elaboracion do anteproxecto

O Consello da Xunta de Galicia acaba de aprobar o inicio da tramitacién do Proxecto de
lei de aproveitamento ludico das augas termais de Galicia que ademais achegan
beneficios para a salde, unha normativa innovadora, xa que sera a primeira en Espana
na materia.

Con esta nova lei completarase a regulacion en Galicia do uso das augas termais
—que actualmente se limita ao seu aproveitamento para unha finalidade terapéutica-—
e establecerase unha fronteira clara entre as augas termais destinadas a fins
terapéuticos e preventivos —reguladas pola Lei 5/1995 e que se realizara en exclusiva a
través de establecementos balnearios—, e as destinadas a fins ludicos e que ofrecen
efectos beneficiosos para a saude, reguladas a través desta nova lei e que poderan
ofrecerse a través de espazos termais e piscinas termais de uso lddico. Estas ultimas
seran aqueles espazos que estan formados por un vaso ou conxunto de vasos cuxa
auga de alimentacién foi declarada termal.

O obxectivo da nova normativa é velar pola salubridade e hixiene dos aproveitamentos
lidicos das augas termais que aportan beneficios saudables, garantindo a
sustentabilidade ambiental para evitar a sia degradacién e reducién, asi como protexer
a sua integridade como recurso natural, patrimonial, cultural, industrial, turistico e
ladico.

Ademais, ao regular o seu aproveitamento ludico, promoverase o desenvolvemento
econdmico e social das localidades onde se encontren estas augas termais ao garantir,
coa sua declaracién, que cumpren cos requisitos requiridos, especialmente de
salubridade e hixiene. A lei, en definitiva, contribuird a impulsar a industria turistica e
ao desenvolvemento local e rexional mediante a xeracion de investimento e emprego.

Ademais das augas termais de aproveitamento ludico con usos beneficiosos para a
saude, cabe lembrar que Galicia conta con 300 captaciéns de augas mineromedicinais
21 balnearios e 5 talasos que dispoien de 3000 prazas hoteleiras. De feito, Galicia é a
primeira potencia termal de Espafa e a segunda de Europa. Esta nova lei, que sera
compatible coa que regula os balnearios e as augas con fins terapéuticos, confirma o
compromiso do Goberno galego por impulsar este sector, complementando plans en
marcha como Ourense, provincia termal ou o Plan de turismo de saude e termal de
Galicia. Ademais, a Xunta tamén estd promovendo o primeiro ecobarrio galego na
cidade de Ourense, un proxecto no cal se aproveitaran as oportunidades das augas
termais para impulsar a eficiencia enerxética a través da xeotermia e a biomasa.

A lei configurard un novo mapa termal en Galicia xa que segundo onde estean
localizadas as augas termais, de uso ludico, se son en terreos publicos ou privados, se
concederan unha concesiéon administrativa por 30 anos prorrogable ata un maximo de
75, ou unha autorizaciéon polo periodo previsto no proxecto, revisable, como maximo,
cada 10 anos, respectivamente. O proxecto tamén recolle o réxime de dereitos e
obrigas dos titulares, asi como o réxime de inspeccidn e sancions. En canto aos
aproveitamentos ludicos que existen na actualidade, estad previsto que conten cun
prazo dun ano para a suUa regularizacion.

A normativa, que comeza a sua tramitaciéon, estard aberta ao didlogo para a sua
mellora e adaptaciéon, tanto a4s necesidades do sector como desde o punto de vista da
proteccidon deste recurso natural, como xa fixo o Goberno galego durante a elaboracién
do seu anteproxecto, en que contou coa participacién dos principais axentes, sectores
e colectivos interesados.

A XUNTA AUTORIZA UN NOVO PARQUE EOLICO TRAMITADO COMO DE
ESPECIAL INTERESE QUE SUPORA UN INVESTIMENTO DE 48 M€ NA
PROVINCIA DE LUGO

» (Con este proxecto no municipio lugués da Pastoriza, son 12 as instalacions xa
autorizadas da lista de 18 edlicos declarados de especial interese en decembro do
ano pasado, o que se traduce en preto de 236 novos MW aprobados

» O parque Pastoriza-Rodeiro contard con 15 aeroxeradores cunha potencia total de
45MW e unha capacidade aproximada de producion anual de preto de 150.000
MWh

» A declaracion de interese especial dos proxectos, unha medida incluida na Lei de
implantacion empresarial, significa que os promotores se comprometen d posta en
marcha antes de 2020

A Xunta vén de autorizar un novo parque eélico tramitado como de especial interese:
Pastoriza-Rodeiro, que estara localizado no concello lugués da Pastoriza e que supora
un investimento de 48 milléns de euros.

Tratase do 12° proxecto que se aproba da lista de 18 parques edlicos declarados de
interese especial no Consello da Xunta do 21 de decembro, o que supén que o
Goberno galego xa autorizou preto de 236 MW dos 409 de interese especial (0 57,6%
da potencia). Ademais da instalacién Pastoriza-Rodeiro, o Consello da Xunta do pasado
28 de decembro aprobou os parques Pena Forcada-Catasol en Laxe (A Corufa) e
Montes de Abella nos municipios lugueses de Lancara e Triacastela, cunha potencia de
7,35MWe 14MW, respectivamente.

Estes tres proxectos simanse aos nove autorizados anteriormente: Pena Ventosa
(BMW) no Vicedo e Ourol (Lugo); Serra das Penas (42MW) en Paradela (Lugo); Neda
(33MW) en Abadin e A Pastoriza (Lugo); Carracedo (9MW) na Pastoriza e Mondofiedo
(Lugo); Sasddnigas fase | (17,6 MW) en Mondofiedo (Lugo); Sasddnigas fase Il (9MW)
en Mondofiedo e Abadin (Lugo); Mondoiedo (3MW), en Mondofnedo e Abadin (Lugo) e
Cadeira (12 MW) en Trabada, Riotorto, A Pontenova e Lourenza (Lugo).

A través desta medida, incluida dentro da Lei de implantacién empresarial, o promotor
acada o compromiso de poner os parqgues en marcha con anterioridade ao 1 de xaneiro
de 2020. A declaracion tamén supora a tramitacion das actuaciéons de forma prioritaria
e a reducién & metade dos prazos necesarios para a obtencidn das autorizaciéns
preceptivas para a construcién deste parqgue, mantendo todas as garantias técnicas,
xuridicas e ambientais.

O parque edlico Pastoriza-Rodeiro, promovido por Fenosa Wind, contard cunha
potencia total de 45MW a través da instalacién de 15 aeroxeradores. Cun investimento

previsto de 48 milldns de euros, este novo parque na provincia da Lugo alcanzara unha
producién aproximada de enerxia anual de preto de 150.000 MWh.

Este parque sumarase aos 160 que estan en funcionamento na nosa Comunidade con
mais de 3.300MW. A Conselleria de Economia, Emprego e Industria segue a apoiar,
asi, un modelo de desenvolvemento da enerxia edlica centrado na recuperacién do
liderado do sector, asi como na creacién de emprego e riqueza para a sociedade. Asi
mesmo, o Goberno galego ten en conta as administraciéns locais, de xeito que por
medio do canon edlico se recadaron xa 180 millons de euros destinados aos
municipios. Neste caso serd o Concello da Pastoriza o que se beneficie da instalacién
do novo parque, que supord unha recadacién de 1,23 milléns de euros durante o
periodo de explotacion.

A XUNTA DE GALICIA TRIPLICOU O IMPORTE DOS CONVENIOS ASINADOS
COAS UNIVERSIDADES NO SEGUNDO SEMESTRE DE 2017

» O Goberno galego destinou a estes acordos mais de 4,2 millons de euros fronte aos
preto de 1,3 do mesmo periodo de 2016

» [Estas achegas ao Sistema universitario de Galicia (SUG) realizanse a maiores da
cantidade asignada a cada universidade a través do Plan de financiamento

A Xunta de Galicia destinou un total de 4.210.086,09 euros aos 44 convenios
subscritos coas universidades do Sistema universitario de Galicia (SUG) no segundo
semestre do ano 2017. Isto supdn triplicar o importe dos convenios respecto dos preto
de 1,3 milléns de euros destinados a este fin no segundo semestre de 2016, ademais
de duplicar o numero destes acordos asinados. Cémpre salientar que estas achegas ao
Sistema universitario de Galicia (SUG) realiza a maiores da cantidade asignada a cada
universidade a través do Plan de Financiamento.

Asi o recolle o 'Informe emitido segundo o disposto na cldusula 5% do acordo polo que
se aproban as instruciéns para a coordinacién das achegas econdmicas e
investimentos da Xunta de Galicia nas universidades galegas, asi como en calquera
tipo de fundaciéns, sociedades ou entidades dependentes das universidades, calquera
gue sexa a figura xuridica', analizado hoxe no Consello da Xunta.

Asi mesmo, o importe medio que representou cada convenio para as universidades
experimentou un incremento, desde os 67.730,80 euros no segundo semestre do ano
2016 ata 95.683,77 euros no segundo semestre de 2017. Por tanto, unha suba
porcentual do 41,27 %.

Respecto das entidades da Xunta asinantes, a que mais convenios subscribiu coas
universidades galegas foi a Conselleria de Medio Ambiente e Ordenacién do Territorio
(14 convenios), seguida da do Mar (sete), e da de Economia, Emprego e Industria
(seis). Pola sia banda, a Presidencia da Xunta de Galicia asinou cinco convenios, a
Conselleria de Sanidade catro, a de Politica Social tres, a de Cultura, Educacién e
Ordenacién Universitaria dous a de Vicepresidencia e Conselleria de Presidencia,
Administraciéons Publicas e Xustiza un e as de Facenda e do Medio Rural un.

Accidéns conveniadas

O maior numero de acciéns desenvolvidas ao abeiro dos convenios son relativas ao
financiamento de investigacidns que se consideren urxentes ou de especial interese
para a conselleria correspondente cun total de 15 (34,90% do total). Seguen os
convenios para apoio & insercidon laboral dos titulados, dirixidas ao alumnado
universitario galego (9), para apoio ao mantemento, reforma e adaptacién das
infraestruturas cientifico-tecnoléxicas e servizos xerais de apoio a investigacion (seis),

apoio a accidéns sociais, culturais, deportivas ou de voluntariado (seis), masters oficiais

(catro), apoio para a implantacion do sistema docente (dous), mellora de
infraestruturas para adaptacion ao EEES (un).

En canto & reparticiéon por universidades, a Universidade de Santiago de Compostela
obtivo neste periodo o 72,84% das achegas, a universidade da Corufa o 16,32% e a
Universidade de Vigo recibiu o 7,98%.

EDUCACION PRESENTARA AS ORGANIZACIONS SINDICAIS UNHA PROPOSTA
DE OFERTA DE EMPREGO PUBLICO DE 1.919 PRAZAS

O Consello da Xunta de Galicia analizou hoxe a proposta de oferta de emprego publico
no ensino non universitario galego, un total de 1.919 prazas en 30 especialidades
diferentes, que a Conselleria presentard 4 mesa sectorial nas proximas semanas. Deste
xeito o Goberno galego avanza na diminucién da taxa de interinidade dos corpos
docentes que, cun 13% é xa a mais baixa de todo o Estado.

Como vén sendo habitual, o inicio das probas selectivas realizarase unha vez rematado
o curso escolar. A distribucidon de prazas por especialidade queda como segue:

Profesores de ensino | 1.060
secundario
Profesores técnicos de FP 160

Profesores de escolas | 30
oficiais de idiomas
Mestres 574

Catedraticos de musica e | 105
artes escénicas
Total 1.919

No referido as especialidades, no corpo de mestres convocaranse prazas nas de
Educacién infantil, Lingua estranxeira Inglés, Lingua estranxeira Francés, Educaciéon
Fisica, Musica, Pedagoxia terapéutica, Audiciéon e linguaxe e Educaciéon Primaria. No
corpo de profesores de ensino secundario, as especialidades na OPE seran as de
Lingua Casteld e Literatura, Xeografia e Historia, Matematicas, Fisica e Quimica,
Bioloxia e Xeoloxia, Inglés, Orientacién educativa, Tecnoloxia, Lingua galega e
literatura, Intervencién Sociocomunitaria, Organizacion e Xestion Comercial,
Organizacion e Proxectos de Sistemas Enerxéticos, Procesos Diagndsticos Clinicos e
Produtos Ortoprotésicos, Procesos Sanitarios e Sistemas Electrotécnicos e
Automaticos. No caso do corpo de profesores técnicos de formacién profesional, as
especialidades seran as de Estética, Instalacion e Mantemento de Equipos Térmicos e
de Fluidos, Operaciéns e equipos de Producién Agraria, Procedementos de Diagndstico
Clinico e Ortoprotésico, Procedementos Sanitarios e Asistenciais, Procesos Comerciais
e Servizos de Restauracion.

NESTA LEXISLATURA MAIS DE 310.000 GALEGOS BENEFICIARANSE DUN
NOVO CENTRO DE SAUDE OU DE MELLORAS NO ACTUAL

= [En total, o Servizo Galego de Saude construird 18 novos centros de saude e
realizard a ampliacion e mellora noutras duas infraestruturas

» A metade destas obras xa estdn en marcha ou en fase de licitacion

» A Xunta prevé un investimento de mdis de 55,6 millons de euros nestes novos
proxectos

» O Sergas traballa para porier & disposicion dos cidaddns infraestruturas
modernas, con capacidade de resolucion de alto nivel de calidade e no lugar
madis proximo ao paciente

O conselleiro de Sanidade, Jesus Vazquez Almuina, presentou en Consello da Xunta un
informe sobre a modernizacién das infraestruturas de Atencién Primaria nesta
lexislatura, unhas melloras que beneficiardn mais de 310.000 galegos e galegas. En
total, traballase en 20 novas infraestruturas: 18 son novos centros de saude e outras
duas son ampliacidns e mellora das instalaciéns existentes (A llla e A Laracha). A
Xunta prevé destinar 55,6 milléns de euros a estes novos proxectos.

A mellora e modernizacién das infraestruturas en Atencién Primaria é unha prioridade
para a Xunta de Galicia. O Servizo Galego de Saude traballa para poner & disposicion
da cidadania galega infraestruturas modernas, con capacidade de resolucién de alto
nivel de calidade e no lugar mais préximo ao paciente como é a atencién primaria.

Do total de centros, a metade xa estd en marcha ou en fase de licitacién. Asi, na
actualidade, a Xunta ten encomendadas & Axencia Galega de Infraestruturas a
execucion das obras dos centros de saude de Ares e Gondomar, en que esta previsto
un investimento de 4.062.523 euros. Ademais, o Servizo Galego de Salde xa
presentou os proxectos de construcion dos novos centros de salde e PAC do
Milladoiro (Ames), as obras de ampliacién (PAC) do centro de salde da Laracha, a
construcion e mellora do novo centro de saude e PAC da Estrada, e as obras de
ampliacién e reforma do centro de saude da llla. Tamén foron presentados os
proxectos dos novos centros de saude de Salceda de Caselas, do Pereiro de Aguiar, de
Paderne de Allariz, e o novo centro de saude e PAC de Narén. O investimento total
previsto nestes proxectos supera os 18 milldns de euros.

Incluidos nese grupo de 20 novas infraestruturas proxectadas estdn en fase de
redaccion os proxectos de construcidon de centros de saude de Melide, Centro Integral
de Saude (CIS) Barrio da Residencia de Lugo, O Saviinao e Pazos de Borbén.

O Sergas tamén esta traballando na redaccién dos plans funcionais especiais de Poio,
Bouzas, o Centro Integral de Saude de Lalin, nos estudos de necesidades sanitarias da

poboacién dos concellos de Cangas e Moafna, asi como na redacciéon dos programas de

espazos asociados e o plan funcional especial do centro de salde de Santa Lucia (A
Coruna).

A XUNTA ULTIMA A SIMPLIFICACION DE TRAMITES E A REDUCION DE
PRAZOS PARA OS APROVEITAMENTOS MADEIREIROS

» A Conselleria do Medio Rural serd o unico interlocutor dos propietarios forestais
d marxe das afeccions de dominio publico que poidan implicar estas cortas

» Os prazos das autorizacions reduciranse de seis a dous meses como maximo

» Crearase unha plataforma telemdtica a través da cal se realizard toda a
tramitacion

O Consello da Xunta cofieceu hoxe un informe da Conselleria do Medio Rural sobre os
avances feitos para a simplificacion do réxime de autorizaciéns dos aproveitamentos
forestais. O obxectivo é que os propietarios dos montes poidan executar as cortas de
forma mais axil e sen ter que realizar xestidons ante distintas administracions.

De feito, a maior novidade na normativa é a incorporaciéon dunha xanela Unica e
telematica, pertencente & Conselleria do Medio Rural, ante o cal se presentaran todas
as solicitudes de cortas 4 marxe das afecciéns de dominio publico que poidan implicar
(augas, estradas, costas ou polo patrimonio cultural ou natural). Sera esta conselleria a
que contacte co resto de departamentos implicados para que emitan os respectivos
informes nun prazo maximo de dous meses.

Isto supdn un importante avance xa que ata o de agora estas autorizaciéons podian
tardar ata seis meses, segundo a Administracién implicada. Outra vantaxe serd na
reducién de taxas, xa que o titular do monte sé tera que facer un uUnico pagamento
ante a Xunta e non en cada unha das instituciéns competentes.

Para aqueles terreos que non estean suxeitos a unha proteccién especial, o avance é
tamén destacado, xa que se substitien as autorizaciéns e comunicaciéns previas, que
podian tardar entre sete e 15 dias, por unha declaraciéon responsable do titular. Este
novo concepto estara vinculado a aqueles aproveitamentos relacionados con especies
pir6fitas como pineiros, eucaliptos ou acacias. Deste xeito, o propietario presentara un
documento polo que afirma a posesién do terreo e, como tal, asume a sua
responsabilidade. Sera un trdmite practicamente instantdneo a través da presentacion
desta declaracion.

Nova plataforma telematica

Precisamente para executar todos estes tramites preténdese elaborar unha nova
plataforma tecnoléxica en colaboracién coa Axencia para a Modernizaciéon Tecnoléxica
de Galicia (Amtega) que funcionard a modo desa xanela Unica.

Todos estes cambios, que se prevé que estean listos no primeiro semestre do ano,
implicardn importantes beneficios para un sector tan relevante para moitos galegos

como é o forestal. Anualmente realizanse na nosa Comunidade arredor de 75.000
aproveitamentos madeireiros cun movemento duns 8 milléns de metros cubicos de
madeira. Os datos evidencian a relevancia dos recursos forestais na nosa Comunidade,

que xeran riqueza e emprego no ambito local entre os propietarios do monte, que no
98% corresponde a titulares privados.

O SECTOR VITIVINICOLA CONTARA CUNHA LINA PROPIA DE AXUDAS DE
2,5 MILLONS DE EUROS PARA INVESTIMENTOS EN TRANSFORMACION E
COMERCIALIZACION DE PRODUTOS

» O Consello da Xunta conieceu hoxe un informe do Medio Rural sobre estas
achegas, que se enmarcan no programa de apoio ao sector vitivinicola espariol
2019-2023

» Subvencionaranse a construcion, adquisicion e mellora de bens inmobles,
maquinaria e equipamentos novos e o desenvolvemento de programas
informdticos, entre outros

O Consello da Xunta coneceu hoxe un informe da Conselleria do Medio Rural sobre a
vindeira convocatoria das axudas para os investimentos en transformacién e
comercializacién de produtos vitivinicolas, que ten un orzamento de 2,5 milléns de
euros. Nos vindeiros dias sairad publicada a sta convocatoria no Diario Oficial de Galicia
(DOG).

Estas achegas, exclusivas para este eido, estan financiadas polo Fondo Europeo
Agricola de Garantia (Feaga) a través do Programa de apoio ao sector vitivinicola
espanol (Pasve) 2019-2023. Mediante esta lina de achegas, buscase subvencionar a
construciéon, adquisicion e mellora de bens inmobles, asi como de maquinaria e
equipamentos novos. Tamén se sufragan a adquisicion ou desenvolvemento de
programas informaticos, a compra de patentes ou licenzas e os honorarios de
proxecto, direccién de obra e estudos de viabilidade.

Anteriormente, as subvenciéns as adegas incluianse no Programa de desenvolvemento
rural 2007-2013, ata que se aprobou o primeiro Pasve. Nese momento excluironse do
PDR (que esta financiado con fondos Feader) e pasaron a financiarse co programa
nacional. Nos ultimos oito anos, o sector beneficiouse dunha axuda total que supera os
36 milléns de euros, para un investimento mobilizado de mais de 107 milléns de euros.

De ai que o fomento das industrias vitivinicolas sexa un factor clave para o
desenvolvemento das zonas rurais e un reclamo para fixar poboacién, tanto pola
rigueza que xeran directamente como polo efecto inducido que tefien sobre outros
sectores da actividade econdmica.

Por outra parte, a potenciaciéon das produciéns agroalimentarias, e nomeadamente as
acollidas aos diferentes indicativos de calidade, axudan a crear unha imaxe positiva de
Galicia que repercute de xeito favorable en toda a economia do medio rural galego e,
por extensiéon, no conxunto da Comunidade Auténoma.

Obxectivos estratéxicos

Con esta lina de axudas preténdese favorecer o incremento da dimensién empresarial e
a participaciéon dos viticultores e elaboradores na cadea de valor. Tamén se busca
incentivar a innovacién e a implantacién de novos produtos e novas presentacions, asi
como o emprego de procesos sustentables desde o punto de vista ambiental, a través
do aforro de enerxia, a eficiencia enerxética global, a utilizacién de enerxias renovables
e a valorizacién e tratamento dos residuos co fin de impulsar a certificaciéon ambiental
das instalaciéns das empresas vitivinicolas.

